Ամփոփաթերթ
ԳՈՒՅՔ ԱՄՐԱՑՆԵԼՈՒ ԵՎ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ՄԱՍԻՆ
 Հայաստանի Հանրապետության կառավարության որոշման նախագծի վերաբերյալ ստացված առաջարկությունը
	Հ/հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1
	ՀՀ ֆինանսների նախարարություն 

N 01/83-5/13389-16
03.05.2016թ
.
	ՀՀ արտաքին գործերի նախարարության 27.04.2016թ. N 1114/20452-16 գրությամբ ներկայացված «Գույք նվիրելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.


Նախագծի 1-ին և 3-րդ կետերով նախատեսվում է N 1 և N 3 հավելվածներում նշված գույքը սահմանամերձ համայնքների դպրոցներին նվիրելու նպատակով հանձնել ՀՀ Տավուշի մարզպետարանին, իսկ 2-րդ կետով` հավելված N 2-ում նշված գույքը նվիրել «Արմենպրես» լրատվական գործակալությանը: Սակայն Նախագծի վերնագրում նշվում է միայն գույք նվիրելու մասին, ուստի հաշվի առնելով «Իրավական ակտերի մասին» ՀՀ օրենքի 40-րդ հոդվածի 1-ին կետը` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին, առաջարկում ենք Նախագծի վերնագիրը խմբագրել և այն համապատասխանեցնել նշված կետի պահանջներին:


Բացի այդ հիմք ընդունելով ՀՀ քաղաքացիական օրենսգրքի 605-րդ հոդվածով սահմանված նվիրաբերության դրույթները, առաջարկում ենք Նախագծի N 1 և N 3 հավելվածներում նշված գույքը սահմանամերձ համայնքների դպրոցներին նվիրելու փոխարեն, այն նվիրաբերել` որոշակի նշանակությամբ օգտագործելու նպատակով:


Միաժամանակ չեն ներկայացվել «Արմենպրես» լրատվական գործակալությանը հավելված N 2-ում նշված գույքը նվիրելու նպատակահարմարության վերաբերյալ համապատասխան հիմնավորումներ:


	1.Չի ընդունվել ՀՀ ՖՆ գրեության առաջարկությունները, քանի որ կատարվել է փոփոխություն և գուքը նվիրվում է միայն Տաուշի մարզպետարան կառավարչական հիմնարկին


	2
	ՀՀ ԿԱ պետական գույքի կառավարման վարչություն

N 01/22.12/2306-16 06.05.2016թ
	       Ի պատասխան 27.04.2016թ. Ձեր N1114/20452-16 գրության՝ <<Գույք նվիրելու մասին>> ՀՀ կառավարության որոշման նախագծի վերաբերյալ հայտնում եմ հետևյալը.

 1. առաջարկում եմ նախագծի վերնագիրը շարադրել հետևյալ բովանդակությամբ՝ <<Գույք ամրացնելու և նվիրելու մաին>>,

2.  հաշվի առնելով, որ <<Իրավական ակտերի մասին>> ՀՀ օրենքի 45-րդ հոդվածի          11-րդ մասով սահմանված օրենսդրական տեխնիկայի կանոնների համաձայն արգելվում են իրավական ակտերում պետական և տեղական ինքնակառավարման մարմինների անվանումների կրճատումները՝ անհրաժեշտ է ներկայացված նախագծում բացել հապավումները /ՊՈԱԿ, ՀՀ ԱԳՆ/, ինչպես նաև նախագծում նշված <<հաշվեկշռում հաշվառված>>, <<հանել>>, <<հանձնել>>, <<Տավուշի մարզպետարանին>> բառերը շարադրանքին համապատասխան փոխարինել համապատասխանաբար <<ամրացված>>, <<հետ վերցնել>>, <<ամրացնել>> և <<Տավուշի մարզպետարանի աշխատակազմ պետական կառավարչական հիմնարկին>> բառակապակցություններով,

3. առաջարկում եմ նախագծի 2-րդ կետում հստակեցնել Հայաստանի Հանրապետության Արմենպրես լրատվական գործակալության կազմակերպաիրավական տեսակը (ՓԲԸ, ԲԲԸ և այլն),

4. հաշվի առնելով, որ ներկայացված նախագծի 3-րդ կետի համաձայն, նախագծին կից հավելված 3-ում նշված գույքը հաշվառված է <<Դիվանագիտական Դպրոց>> ՊՈԱԿ-ի հաշվեկշռում, ուստի հիմք ընդունելով <<Պետական ոչ առևտրային կազմակերպությունների մասին>> ՀՀ օրենքի 4-րդ հոդվածի 3-րդ կետի պահանջները.  այն է պետական ոչ առևտրային կազմակերպությանը սեփականության իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի, ուստի նշված գույքի  տնօրինման հարցը չի կարող սահմանվել ՀՀ կառավարության որոշմամբ:

5. նախագծի 4-րդ կետում <<1-ին, 2-րդ և 3-րդ կետերում>> բառակապակցությունը փոխարինել <<2-րդ կետում>> բառակապակցությամբ, քանի որ   1-ին և 3-րդ կետերում նշված գույքն ամրացվում է, ինչպես նաև <<կկատարվեն նվիրառուների կողմից ըստ սահմանված կարգի>> բառերը փոխարինել <<իրականացվելու են նվիրառուի միջոցների հաշվին>> բառերով,
6. նախագծում սահմանել դրույթ՝ ամրացվող և նվիրվող գույքերի հանձնման-ընդունման աշխատանքների կատարման վերաբերյալ:
	Ընդունված է մասնակի:

ՀՀ ԿԱ պետական գույքի կառավարման վարչության 1, 3 և 5 կետերը չի ընդունվել քանի որ կատարվել է փոփոխություն և գուքը նվիրվում է միայն Տաուշի մարզպետարան կառավարչական հիմնարկին : Առաջարկության 2 կետը ընդունվել է : Առաջարկության 4 և6  կետերը ընդունվել է մասնակիորեն:


	3
	ՀՀ ԿԱ պետական գույքի կառավարման վարչություն
N 01/22.12/2445-16 16.05.2016թ.
	       Ի պատասխան 13.05.2016թ.  Ձեր N1114/21089-16 գրության՝ հայտնում եմ, որ <<Գույք ամրացնելու և նվիրատվություն ընդունելու մասին>> ՀՀ կառավարության որոշման նախագծի վերաբերյալ ՀՀ կառավարությանն առընթեր պետական գույքի կառավարման վարչությունն իր իրավասությունների շրջանակներում առաջարկություններ և դիտողություններ չունի:


	Ընդունված է ի գիտություն

	4
	ՀՀ արդարադատության նախարարություն

N 02/6343-16
25.05.2016թ.
	«Գույք ամրացնելու և նվիրատվություն ընդունելու մասին» Հայաստանի Հանրապետության կառավարության  որոշման  նախագիծը համապատասխանում է Հայաստանի Հանրապետության օրենսդրության պահանջներին:

	Ընդունված է ի գիտություն

	5
	ՀՀ 

Տավուշի մարզպետարան
	Ի պատասխան Ձեր 09.06.2016թ. թիվ 1114/22125-16 գրության հայտնում եմ, որ     «Գույք ամրացնելու և նվիրատվություն ընդունելու մասին» ՀՀ կառավարության որոշման նախագիծը քննարկվել է մարզպետարանում: Հայտնում եմ, որ առաջարկություններ և դիտողություններ չունենք:


	Ընդունված է ի գիտություն


